
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।
১৯




অভারামের ব্যবসা।






আশা-মরীচিকা লােক চিরদিন কয়।

আশাই বাঁচায় সবে আশাই মারয়॥

অতি আশা কিছু না, কথা ঠিক ঠিক্।

অতি-আশাকারী জনে ধিক্ শত ধিক্॥

ভাবিল বেল্লিক-পিতা, চাকরী ছাড়িব।

ঋণ কিছু নিয়ে, নয় ব্যবসা করিব॥

কিন্তু কে দিবে বা ঋণ তার মত জনে।

বিষম ভাবনা তার বাড়ে মনে মনে॥

এরে একবার ওরে একবার করি।

জিজ্ঞাসয় খালি খালি ব্যগ্রতা সে ভারি॥

“কে দিবে আমারে ঋণ, ওহে মহাশয়।

ব্যবসা করিতে মাের বড় ইচ্ছা হয়॥

করিয়ে ব্যবসা আমি যেবা লাভ পাব।

লাভের অর্দ্ধেক অংশ সুদ ধরে দিব॥”

কেহ ভাবে, দিই দিই, কেহ ভাবে, নয়।

কেহ ভাবে, ওরে দিলে কোন্ ফলােদয়॥

ও কি এ জীবনে ওর দিবে শােধ ঋণ।

কোন মতে কায়ক্লেশে চালাইবে দিন॥

কেবল পড়িব ফাঁকে মােরা মাঝে হতে।

মিছে সুদ আশে কেন পড়িব ফেরেতে॥

